
uzoqlashtiradi. Asalarilar uyadan chiqib, turli tomonlarga uchadi. 
Agar uyalar bog‘chitlariga qo‘yilsa, asalarilar qo‘shni bog‘larga 
o‘tib ketishi mumkin. Asalari uyalarini bog‘ga olib kelish vaqti. 
Birinchi gullar ochilish davrida uyalarni bog‘ga olib kelinadi. 
Birinchi gullar eng sifatli mevalarni hosil qilishini hisobga olib, bu 
ish amalga oshiriladi. Agar gullar ochilishidan avval olib kelinsa 
asalarilar boshqa begona gullarga o‘rganib qolishi mumkin. 
Asalarilar suv ichadi, shu sababli ularga suv yetarli bo‘lishi 
kerak, aks holda, ular meva gullariga qo‘nish o‘rniga suv axtarib 
ketadi. Ob-havo qulay vaqtda bir gektarga 3 ta uya yetarli bo‘ladi, 
ammo sovuq, shamolli va yogingarchilik bo‘ladigan kunlarda 
kamlik qilishi mumkin. Shu sababli 4-5 ta asalari uyalarini 
bir gektarga joylashtirish tavsiya etiladi. Intinsiv bog‘larning 
gektariga 5 ta uya joylashtirish kerak. Gektariga daraxtlar soni 
ortgan sari uyalar sonini ham ko‘proq joylashtirish zarur bo‘ladi. 
Changlanish davrini qanchalik uzoq muddat davom etishi ko‘p 

omillarga bog‘liq. Salqin havoda kam sonli asalarilar uchadi, lekin 
changlanish davri uzoqroq bo‘ladi va gullar bir vaqtda ochilmaydi. 
Issiq havoda esa gullar tez ochiladi va gulchang qisqa vaqtda 
yaroqsiz bo‘lib qoladi. 

Asalarilar qishloq xo‘jaligida ham, qishloq xo‘jaligidan tashqari 
landshaftlarda ham o‘simliklarning muhim changlatuvchisi his-
oblanadi. So‘nggi paytlarda boshqariladigan va yovvoyi asalari 
turlarining yo‘qolishi o‘simliklar dunyosida va ekotizim xilma-xil-
ligiga salbiy ta’sir ko‘rsatmoqda. Shuning uchun, asalarilarning 
yo‘qotilishini kamaytirish uchun eng mas’uliyatli omillarni aniqlash 
muhimdir. Asalari oilalariga salbiy ta‘sir qiluvchi omillarni deyarli 
kamaytirish natijasida asalarilarning mahsuldorligini oshirish 
mumkin. Buning natijasida asalarilardan olinadigan mahsulot-
larning ko‘payishi va sifatli bo‘lishini ta’minlaydi. Asalarichilikning 
bunday istiqbollari asalarichilikning barqaror amaliyoti orqali 
fermerlarning turmush darajasini oshiradi.

Kirish. Qishloq xo‘jaligi ekinlari ichida kartoshka aholining 
kunlik iste’mol qiladigan oziq-ovqat mahsuloti hisoblanadi. 
Kartoshka dunyo dehqonchiligida maydoni bo‘yicha bug‘doy, sholi, 
makkajo‘xoridan keyingi o‘rinda, ahamiyati jihatdan esa ikkinchi 
o‘rinda turadigan qishloq xo‘jalik mahsuloti bo‘lib, undan 500 
dan ziyod turli taomlar tayyorlanadi. Uning asosiy sabablaridan 
biri kartoshka tuganagining tarkibida inson organizmi uchun 
zarur bo‘lgan oziq moddalar - kraxmal, oqsil, shakar, kletchatka, 
turli vitaminlar, mineral elementlarga boy ekanligidir.[9] Har kuni 
taxminan 300 g kartoshka va 400 gr sabzavot iste’mol qilish zarur. 

Hozirgi paytda aholi jon boshiga yillik kartoshka iste’moli 100 kgni 
tashkil etmoqda. Bu mamlakatimizda yetishtirilgan kartoshka 
mahsulotiga bo‘lgan talabni qondira olmayotganligidan dalolat 
beradi. Buning asosiy sabablaridan biri kartoshka urug‘chiligi 
bo‘lsa, ikkinchi o‘simlikning yetishtirishda agrotexnik tadbirlar va 
zararli organizmlarga qarshi uyg‘unlashgan kurash choralarini 
o‘z vaqtida sifatli amalga oshirilmayotgani mavjud muammolardir. 

Kolorado qoʻngʻizi  (Leptinotarsa decemlineata Say.) — 
bargxoʻrlar turkumining qoʻngizlar oilasiga mansub hasharot, 
ashaddiy xavfli oʻsimlik zararkunandasi. Tanasi uzunligi 9-12 mm, 

yelka va ust qanoti sargʻish yoki sargʻish qizil, oldingi yelkasida 
12-14 ta qora dogʻlari bor, qanoti ustidan 5 ta qora chiziq oʻtgan. 
Tuxumining kattaligi 1,2-1,8  mm, lichinkasining 15-16  mm, 
pushtiqizil, gʻumbagi 10-12  mm. Kolorado qoʻngʻizi tuproqda 
(20-50 sm chuqurlikda) qoʻngʻizlik davrida qishlab, aprel oyida 
qishlovdan chiqadi va oʻsimliklar bilan oziqlanadi. Urgʻochi 
qoʻngʻizlari oʻsimliklar bargi orqasiga, oʻsimlik qoldiqlariga 12-80 
tadan toʻp-toʻp qilib tuxum qoʻyadi. Bitta urgʻochi qoʻngʻiz 500-800, 
baʼzida 2400 gacha tuxum qoʻyadi. Tuxumlarining rivojlanishi 
3-5, gʻumbaginiki 6-9 kun. Tuxumdan chiqqan qurtlar 20 kun 
atrofida oʻsimliklar bargi bilan oziqlanadi va tuproqda gʻumbakka 
aylanadi. 1-2 haftadan soʻng yosh qoʻngʻizlar paydo boʻladi, 
barg bilan oziqlanib, yana tuxum qoʻyadi. Kolorado qoʻngʻizi 
kartoshka, pomidor, baqlajon, tamaki, qalampir, yosh terak va turli 
ituzumsimon oʻsimliklarga zarar yetkazadi. Bir tup kartoshkada 
oʻrtacha 20-40 qurt va qoʻngʻiz toʻgʻri kelganda oʻsimlik bargining 
yarmisini yeb, hosilni 2-3 marta kamaytiradi. Bargi toʻliq yeb 
bitirilgan oʻsimliklar hosili esa 10 martagacha kamayishi mumkin. 
Kolorado qoʻngʻizi Oʻzbekistonda ob-havo sharoitiga qarab 2-4 
marta nasl beradi.

Yuqoridagilarni inobatga olib biz kartoshkada kolorado qo‘ng‘izi 
(Leptinotarsa decemlineata Say.) ga qarshi Metom 90% SP 
insektitsidining biologik samaradorligi bo‘yicha dala tajribalarini 
olib bordik.

Tadqiqot materiallari va uslublari. Tajriba sinovlari 
Samarqand viloyati Tayloq tumani, Sabzavot, poliz ekinlari va 
kartoshkachilik ilmiy-tadqiqot instituti Samarqand ilmiy-tajriba 
stansiyasi kartoshka dalalari sharoitida o‘tkazildi. Metom 
90% SP  insektitsidining biologik samaradorligini aniqlash 
bo‘yicha dala sinovlari “Insektitsid, akaritsid, biologik aktiv 

moddalar va fungitsidlarni sinash bo‘yicha uslubiy ko‘rsatmalar” 
(Toshkent-2004) asosida tasdiqlangan ish dasturiga muvofiq va 
kelishilgan holda o‘tkazildi.

Dala tajribasida kimyoviy preparatlar qo‘l purkagichlari 
yordamida sepildi. Kolorado qo‘ng‘izini hisobga olish uchun 
har bir variantda, takroriyliklarning o‘rtasidan 10 tadan namuna 
olindi hamda ularning har biridan bittadan zararlangan o‘simlik 
tekshirildi. Kuzatuv ishlari dori sepishdan oldin va undan keying 
3,7,14-kunlarda (ya’ni zararkunandaning soni takroran keskin 
ko‘paya boshlaguncha) o‘tkazildi.

Preparatlarning biologik samaradorligi Abbot (1925) formulasi 
asosida aniqlandi.

Natijalar va munozara. Metom 90% SP preparatini gektariga 
0,4 kg hisobida qo‘llaganimizda biologik samaradorlik ishlovdan 
so‘ngi 3-kuni 67,3%, 7-kuni 84,7%, 14-kuni 89,6% ni tashkil 
qildi. ATSETAPLAN 200 SL, 20% s.e.k (Andoza) preparati 
0,3 kg/ga qo‘llanilgan variantida biologik samaradorlik 3-kuni 
59,6% ni, 7-kuni 77,3%  va 14-kuni 86,8% tashkil qildi. Nazorat 
(ishlov o‘tkazilmagan) variantida hasharot sonining kamayishi 
kuzatilmadi, aksincha ular soni 3-, 7-, 14-kunlarda o‘tkazilgan 
kuzatuvlarda dastlabki soniga nisbatan ortganligi kuzatildi.

Xulosa va takliflar. Metom 90% SP preparati kartoshkada 
kolorado qo‘ng‘zi lichinkalariga qarshi samarali insektitsid bo‘lib 
hisoblanadi.

Kartoshka maydonlarida kolorado qo‘ng’izi lichinkalariga 
qarshi Metom 90% SP preparatini gektariga 0,4 kg/ga me’yorida 
o‘z vaqtida va sifatli qo‘llanilganda biologik samaradorlik 89,6% 
ni tashkil qiladi.

Metom 90% SP preparati o‘simlik zararkunandalariga qarshi 
qo‘llanilganda  fitotoksiklik xususiyatlarini namoyon qilmaydi.

1-jadval.
Metom 90% SP insektitsidining kartoshkada kolorado qo‘ng‘iziga qarshi qarshi biologik samaradorligi.

(Samarqand viloyati Tayloq tumani, Sabzavot, poliz ekinlari va kartoshkachilik ilmiy-tadqiqot instituti 
Samarqand ilmiy-tajriba stansiyasi, 2023 y.)

№ Tajriba variantlari
Preparatning
sarf-me’yori

kg, l/ga

Hasharotlarning bitta bargdagi yoki 
o‘simlikdagi o‘rtacha soni, dona Samaradorlik,

%, kunlar bo‘yichaIshlov-
gacha

Ishlovdan keyin kunlar 
bo‘yicha

3 7 14 3 7 14
1. Metom 90% SP  0,4 14 6 4 3 67,3 84,2 89,6
2. ATSETAPLAN 200 SL, 20% s.e.k. 0,3 17 9 7 4,6 59,6 77,3 86,8
3. Nazorat (ishlov o‘tkazilmagan) - 16 21 29 33 - - -

Qishloq xoʼjaligi ekinlari ichida kartoshka aholining kunlik 
iste’mol qiladigan oziq-ovqat mahsuloti hisoblanadi. 

Kartoshka dunyo dehqonchiligida maydoni boʼyicha bugʼdoy, 
sholi, makkajoʼxoridan keyingi oʼrinda, ahamiyati jihatdan esa 
ikkinchi oʼrinda turadigan qishloq xoʼjalik mahsuloti boʼlib, undan 
500 dan ziyod turli taomlar tayyorlanadi. Kartoshka aholining 
koʼp iste’mol qilishiga qarab xalq ichida ikkinchi non hisoblanadi. 

Uning asosiy sabablaridan biri kartoshka tuganagining 
tarkibida inson organizmi uchun zarur boʼlgan oziq moddalar 
- kraxmal, oqsil, shakar, kletchatka, turli vitaminlar, mineral 
elementlarga boy ekanligidir. 

Oʼzbekistonda kartoshka 160 yildan beri asosan oziq-ovqat 
maqsadida yetishtiriladi. Kartoshka oʼsimligini dehqon-fermer, 
agroklaster va tomorqa xoʼjaliklari tomonidan yetishtiriladi. 

Kolorado qo‘ng‘izi - Leptinotarsa decemlineata Say. Qo‘ng‘izlar 
- Coleoptera turkumiga, barg kemiruvchilar Chrysomelidae 

oilasiga mansub.
Osiyoda Turkiyada, Amerika qit’asida AQSH, Kanada, Meksika 

va Gvatemalada; Yevropaning barcha mamlakatlarida hamda 
O‘rta Osiyoda tarqalgan.

Bu zararkunanda birinchi bor AQSHning Kolorado shtatida 
1859 yili aniqlangan. Yevropaga Kolorado qo‘ng‘izi bir necha bor 
kartoshka maxsuloti bilan o‘tgan, ammo birinchi jahon urushining 
oxirlaridagina Fransiyaning Bordo tumani atrofida mustahkam 
o‘rnashib olishga muvaffaq bo‘lgan. Bu yerdan boshlab har yili 
150-400 km ga Yevropa mamlakatlari sari siljib, keng yoyilib 
ketgan. Ukrainada Kolorado qo‘ng‘izining uyasi birinchi bor 
1949 yili Lvov viloyatida aniqlangan. Garchi karantin xizmati 
tomonidan o‘z vaqtida amalga oshirilgan tadbirlar natijasida 
zararkunandaning Rossiya bo‘ylab tezda keng tarqalishiga yo‘l 
qo‘yilmagan bo‘lsada, keyinchalik bu hasharot tarqalgan chegara 
ancha kengayib, Ural tog‘laridan ham o‘tib ketgan [1]. 


